
yw  M. le Président.- Ech maachen 
d’Sitzung op.

Huet d’Regierung eng Kommunikatioun ze 
maachen?

(Négation)

Dat schéngt net de Fall ze sinn.

Als éischte Punkt vun eisem Ordre du jour 
vun haut de Mëtten hu mer de Projet de 
loi 6117 iwwert d’TVA. D’Riedezäit ass hei 
nom Basismodell festgeluecht. An et huet 
sech bis elo just den Här Claude Meisch 
ageschriwwen. D’Wuert huet elo de Rap-
porteur vum Projet de loi, den honorabe-
len Här Norbert Haupert. Här Haupert, Dir 
hutt d’Wuert.

1. 6117 - Projet de loi modifiant 
la loi modifiée du 12 février 1979 
concernant la taxe sur la valeur 
ajoutée
Rapport de la Commission des Finances 
et du Budget

yw  M. Norbert Haupert (CSV), rappor-
teur.- Merci, Här President. Dir Dammen 
an Dir Hären, de Gesetzesprojet 6117 huet 
als Objet engersäits d’Regel vun der Be-
stëmmung vum Débiteur vun der TVA op 
dem Handel vun den CO2-Emissiounszerti-
fikater bannent eise Grenzen ze änneren, 
an anerersäits kleng Ongereimtheeten, déi 
sech bei der Ëmsetzung an eis Nationallé-
gislatioun vun der Direktiv Paquet TVA an 
eist TVA-Gesetz ageschlach hunn, aus dem 
Wee ze raumen.

Wat deen éischte Punkt ubelaangt, wéilt 
ech kuerz op de Prinzip vun der Bestëm-
mung vum Débiteur vun der TVA op dem 
Handel vun de Wueren an Déngschtleesch-
tunge bannent den nationale Grenzen 
agoen, an och erkläre wat d’Problemer 
sinn, firwat eng Derogatioun zu deem 
Prinzip, wat verschidde Wueren, esou zum 
Beispill d’CO2-Emissiounszertifikater ube-
laangt, proposéiert gouf.

De Prinzip ass deen, datt am Wuere- res-
pektiv Déngschtleeschtungshandel ban-
nent engem Land d’TVA nom System vun 
dem Paiement fractionné bezuelt muss 
ginn. Dat heescht, all Verkeefer stellt dem 
Keefer d’TVA a Rechnung a bezilt déi en-
caisséiert TVA un d’Verwaltung weider.

Ass de Keefer en Endkonsument, dann 
huet hien d’TVA zu senger Laascht; ganz 
normal, well d’TVA ass jo am Fong geholl 
eng Steier op dem Konsum. Ass de Keefer 
awer keen Endkonsument, da kann deen 

déi bezuelten TVA bei der Verwaltung 
zréckfroen. Mir schwätzen nach vun der 
TVA en amont déductible oder rembour-
sable. Dat ass notamment de Fall, wann 
d’Wueren an d’Ausland exportéiert ginn. 
Souwäit wat de Prinzip ubelaangt.

Wat de Problem ugeet, esou hu verschidde 
Liwwerante folgende System ausgeklügelt. 
Deen éischte Verkeefer huet d’TVA bei sen-
gem Keefer encaisséiert an ass vun der 
Bildfläch verschwonnen, ouni d’Steier un 
d’Verwaltung ofzeliwweren. De Keefer 
huet gemaach wéi wann en net am Bild 
wier an huet, an dat ganz am Aklang mam 
Gesetz, bei der Verwaltung de Rembourse-
ment vun der Steier ugefrot an och kritt.

D’Verwaltung huet also e Remboursement 
vun enger Steier gemaach, déi se ni en-
caisséiert huet. Dëse Bedruch nennt een 
„fraude carrousel“. Iwwert dee Wee sinn 
an der EU den eenzelne State 
schätzungsweis eng zéng Milliarden Euro 
un TVA verluergaangen.

Fir deem opzehéieren, huet eng EU-Direk-
tiv d’Méiglechkeet geschaf fir bei verschid-
dene Wueren, ënner anerem dann och déi 
CO2-Emissiounszertifikater, den Débiteur 
vun der TVA net méi nom Prinzip vum 
Paiement fractionné ze bestëmmen, mä 
nom Mécanisme vun der Autoliquidatioun. 
Dat heescht, datt nëmmen dee leschte 
Verkeefer an der Kette vun den Transak-
tiounen d’TVA a Rechnung stellt an dann 
och un d’Verwaltung ofliwwert.

Bezilt deen d’Verwaltung net, dann ass de 
Verloscht fir d’Verwaltung nëmmen eemo-
leg, wou se bei der Liquidation fractionnée 
duebel war. Engersäits huet d’Verwaltung 
keng TVA akasséiert, an anerersäits huet se 
awer nach missen d’TVA rembourséieren.

Dës Derogatioun zum Prinzip huet eng 
Ännerung vum Artikel 26 vum TVA-Gesetz 
verlaangt, déi mat dësem Projet virgeholl 
gëtt. De Statsrot an d’Chambres profes-
sionnelles hunn hiren Accord zu deem Pro-
jet ginn. D’Chamberskommissioun huet 
mäi Rapport eestëmmeg ugeholl a schléit 
der Chamber vir, den Text esou ze stëm-
men, wéi en hei virläit.

Ech bréngen heimat den Accord vun eiser 
Fraktioun zu deem Text an ech soen Iech 
Merci fir Är Opmierksamkeet.

yw  Plusieurs voix.- Très bien!

yw  M. le Président.- Ech soen dem Här 
Rapporteur Norbert Haupert Merci. Et gëtt 
mer gemellt, datt den Här Meisch net méi 
zu deem Projet wëllt intervenéieren. D’Re-
gierung och net. Esou datt domadder 
d’Diskussioun ofgeschloss wär a mer direkt 
zum Vote iwwert de Projet de loi kommen.

Vote sur l’ensemble du projet de loi et 
dispense du second vote constitutionnel
D’Ofstëmme fänkt un. Fir d’éischt déi per-
séinlech Stëmmen. De Vote par procura-
tion. De Vote ass ofgeschloss.
De Projet de loi ass ugeholl mat 57 Jo-
Stëmmen.
Résultat définitif après redressement: le pro-
jet de loi 6117 est adopté à l’unanimité des 
58 votants.
Ont voté oui: Mmes Sylvie Andrich-Duval 
(par M. Félix Eischen), Nancy Arendt (par M. 
Marcel Oberweis), MM. Fernand Boden, Lu-
cien Clement, Mme Christine Doerner, MM. 
Emile Eicher, Félix Eischen, Mme Marie-Josée 
Frank, MM. Léon Gloden, Norbert Haupert, 
Ali Kaes, Marc Lies, Mill Majerus, Mme Mar-
tine Mergen (par M. Mill Majerus), MM. 
Paul-Henri Meyers, Laurent Mosar, Marcel 
Oberweis, Gilles Roth, Jean-Paul Schaaf, 
Jean-Louis Schiltz, Marc Spautz, Lucien Thiel, 
Robert Weber (par M. Marc Lies), Lucien 
Weiler, Raymond Weydert (par M. Fernand 
Boden) et Michel Wolter;
MM. Marc Angel (par M. Ben Fayot), Alex 
Bodry, Mme Claudia Dall’Agnol, M. Fernand 
Diederich (par Mme Claudia Dall’Agnol), 
Mme Lydie Err (par M. Roger Negri), MM. 
Ben Fayot, Claude Haagen, Jean-Pierre Klein, 
Lucien Lux, Mme Lydia Mutsch (par M. Alex 
Bodry), MM. Roger Negri, Ben Scheuer et 
Mme Vera Spautz (par M. Ben Scheuer);
MM. André Bauler (par M. Fernand Etgen), 
Eugène Berger, Xavier Bettel, Mme Anne 
Brasseur, MM. Fernand Etgen, Paul Helmin-
ger (par M. Claude Meisch), Claude Meisch, 
Mme Lydie Polfer (par M. Xavier Bettel) et 
M. Carlo Wagner;
MM. Claude Adam, François Bausch (par 
Mme Viviane Loschetter), Félix Braz, Camille 
Gira, Jean Huss (par M. Claude Adam) et 
Mme Viviane Loschetter;
MM. Jean Colombera, Gast Gibéryen, 
Jacques-Yves Henckes (par M. Gast Gibé-
ryen) et Fernand Kartheiser.
Gëtt d’Chamber d’Dispens vum zweete 
Vote constitutionnel?
(Assentiment)
Et ass also esou décidéiert.
Mir kommen dann elo zur Orientéierungs-
debatt iwwert den Avant-projet de Plan 
national de développement durable. D’Rie-
dezäit ass hei nom Modell 2 festgeluecht 
an et hu sech bis elo ageschriwwen: déi 
Hären Oberweis, Berger, Negri, Gira, Co-
lombera, Hoffmann, Scheuer an Haagen. 
D’Wuert huet elo den honorabelen Här 
Fernand Boden als President vun der No-
haltegkeetskommissioun. Här Boden, Dir 
hutt d’Wuert.

2. 6129 - Débat d’orientation re-
latif à l’avant-projet de Plan na-
tional de développement durable
Exposé
yw  M. Fernand Boden (CSV).- Här Presi-
dent, Dir Dammen an Dir Hären, ech 
wäert Iech an där nächster hallwer Stonn 
den Avis vun der Nohaltegkeetskommis-
sioun zum Avant-projet vum Nationale 
Plang fir nohalteg Entwécklung presentéie-
ren. A fir net all Kéiers mussen deen zim-
lech laangen a komplizéierten Numm 
„Plan national de développement durable“ 
ze soen, wäert ech dat vun elo un, wéi dat 
och üblech ass, mat PNDD ofkierzen.
Ech mengen, et brauch ee sécher kengem 
heibanne méi d’Iddi vum Développement 
durable, also vun der nohalteger Entwéck-
lung ze erklären. Wéi Dir all wësst, geet et 
drëm, d’Ëmwelt an déi natierlech Ressour-
cen ze schützen, se ze erhalen, fir datt och 
déi zukünfteg Generatiounen nach kënnen 
dovunner profitéieren. Fir datt dëst ka 
klappen, mussen équilibréiert Moossna-
men an de Beräicher vun der Ëmwelt, vun 
der Ekonomie, mä och dem Soziale geholl 
ginn.
Erlaabt mer vläicht kuerz hei fir d’éischt op 
de legislative Kader anzegoen, an deem 
mer eis hei bewegen. Dëse Kader gouf 
festgeluecht duerch d’Gesetz vum 25. Juni 

2004 iwwert d’Koordinatioun vun der na-
tionaler Politik vun der nohalteger Ent-
wécklung. Dëst Gesetz huet kloer Struktu-
ren definéiert, andeem se de Conseil Supé-
rieur pour le Développement Durable, also 
den CSDD, an d’Commission Interdépar-
tementale pour le Développement Du-
rable, den CIDD, an d’Liewe geruff huet.
Zousätzlech huet d’Gesetz vun 2004 eng 
ganz Rei vun Instrumenter geschaf, ënnert 
deenen och de PNDD ass. Dëse Plang gëtt 
all véier Joer vun der Regierung opgestallt 
an hie muss déi prioritär Beräicher festha-
len, an deene muss eppes ënnerholl ginn. 
Déi konkret Objektiver an och déi konkret 
Aktiounen, déi virgesi sinn an der Perspek-
tiv vun der nohalteger Entwécklung, mus-
sen an dësem Plang preziséiert ginn.
An all zwee Joer muss en nationale Rap-
port iwwert d’Ëmsetzung vun der Politik 
vun der nationaler Entwécklung gemaach 
ginn. Dëse Rapport soll objektiv a wëssen-
schaftlech beschreiwen, wéi d’Situatioun 
hei am Land ass a wéi eng Léieren een aus 
där Situatioun kann zéien.
An deem Rapport sinn och d’Indicateure 
vun der Nohaltegkeet ze fannen. Si sinn e 
wichtegen Utensil fir d’Fortschrëtter, déi 
gemaach gi sinn, kënnen ze moossen. Et 
ginn haut 27 Indicateuren a si sinn eng 
éischte Kéier 2002 publizéiert ginn.
Ech wëll och drun erënneren, datt de Re-
gierungsrot am Mee 1999, virun also ep-
pes méi wéi zéng Joer, en éischte PNDD 
ugeholl hat. Heibäi huet et sech ëm e 
Plang fir d’Ëmsetzung vun den Deklara-
tioune vun der UNO-Konferenz zur Ëmwelt 
an der nohalteger Entwécklung vu Rio de 
Janeiro aus dem Joer 1992 gehandelt. 
D’Objektiver vum 99er Plang, déi haten 
awer leider kee juristesch contraignante 
Wäert. Se goufe just als Leitlinnen ugesinn, 
fir an där nohalteger Entwécklung weider-
zekommen.
Den Avant-projet vum PNDD, iwwert dee 
mer elo schwätzen, ass de 6. Mäerz 2009, 
also nach vun der viregter Regierung, am 
Regierungsrot ugeholl ginn. En ass den 29. 
Juli 2009, also e puer Deeg nodeem datt 
déi nei Regierung ugetratt war, un 
d’Chamber weidergeschéckt ginn. Den Ar-
tikel 1, Paragraph 3 vum Gesetz 2004 
gesäit vir, datt d’Chamber soll en Avis zu 
dësem Avant-projet ofginn. En Avant-pro-
jet, deen am Fong vum Comité interminis-
tériel ausgeschafft gëtt an da vum Regie-
rungsrot guttgeheescht ginn ass.
D’Nohaltegkeetskommissioun ass vun der 
Chamber aus beoptragt ginn, fir dësen 
Avis auszeschaffen. A well d’Kommissioun, 
gradesou wéi och d’Regierung, der Mee-
nung war, datt eventuell Konklusioune vun 
der Konferenz vu Kopenhagen am Dezem-
ber 2009 sollten an der Chamber hiren 
Avis mat afléissen, gouf festgehalen, datt 
dësen Avis net wéi u sech virgeschriwwen 
no véier Méint misst un d’Regierung goen, 
mä datt et do eng kleng Verzögerung vun 
e puer Méint dierft ginn.
An op Wonsch vun der Conférence des 
Présidents diskutéiere mer haut hei öffent-
lech iwwert dësen Avis, ier en dann un 
d’Regierung weidergeleet gëtt.
Ech hunn net d’Zäit, fir op dee gesamten 
Oflaf vun den Aarbechten an der Kommis-
sioun anzegoen. Ech invitéieren duerfir 
jiddwereen, deen dat interesséiert, fir dat 
am schrëftleche Rapport am Detail noze-
liesen. Ech wëll awer e grousse Merci soen, 
besonnesch dem Kommissiounsmember 
Marcel Oberweis, deen e Pabeier virge-
luecht hat, deen als Diskussiounsbasis ge-
déngt huet, fir eisen Avis auszeschaffen.
Den 21. Abrëll vun dësem Joer huet d’No-
haltegkeetskommissioun dësen Avis uge-
holl. Ech hunn als President vun der Kom-
missioun versicht, fir e méiglechst breede 
Konsens fir dës Prise de position ze kréien. 
Dat ass och schlussendlech no laangen 
Diskussiounen de Fall gewiescht. An ech 
soen alle Membere vun der Kommissioun 
Merci fir hir konstruktiv, hir aktiv Mataar-
becht zu dësem Avis.

Här President, Dir Dammen an Dir Hären, 
erlaabt mer kuerz, datt ech en Iwwerbléck 
gi vun deem, wat am Avant-projet steet. � www.chd.lu482

